ARABAKO LURRALDE HISTORIKOAREN ALDIZKARI OFIZIALA

2026ko ekainaren 17a, asteazkena ® 69 zk.

| - ARABAKO BATZAR NAGUSIAK ETA ARABAKO LURRALDE
HISTORIKOAREN FORU ADMINISTRAZIOA

Organismo Autonomoak

GIZARTE ONGIZATERAKO FORU ERAKUNDEA

20.000 biztanletik beherako udalei eta Arabako Lurralde Historikoko kuadrillei zuzendutako
laguntzen deialdia, nahi gabeko bakardadeari aurre egiteko eraikuntza kolektiboko «Araba a
Punto» foru estrategiaren baitako programa eta/edo jarduerak gauzatzen laguntzeko

2026ko ekitaldia

Gizarte Ongizaterako Foru Erakundearen Administrazio Kontseiluak, 2026ko maiatzaren
28an egindako bileran, erabaki zuen laguntza deialdi hau onetsi eta argitaratzea, oinarri hauek
izango dituela xedatuta:

OINARRIAK
Lehenengoa. Deialdiaren xedea eta araudi aplikagarria

Deialdi honen xedea da Gizarte Ongizaterako Foru Erakundeak 20.000 biztanletik beherako
udalei eta Arabako Lurralde Historikoko kuadrillei eman ahal izango dizkien laguntzak arautzea.
Norgehiagoka bidez ematen diren laguntza horiek nahi gabeko bakardadeari aurre egiteko
sostengu- eta zaintza-ekosistemak eraikitzen lagunduko dute 2026ko ekitaldian.

Deialdi honen xede diren laguntzak emateko, kontuan hartuko da ea betetzen diren Dipu-
tatuen Kontseiluaren otsailaren 1eko 8/2011 Foru Dekretuan eta indarrean dagoen araudian
ezarritako baldintza eta betebehar guztiak. Foru dekretu horren bidez, Gizarte Politiken Sailak
eta bere erakunde autonomo Gizarte Ongizaterako Foru Erakundeak (GOFE) norgehiagoka bidez
ematen dituzten dirulaguntzak arautzeko oinarri orokorrak onartu ziren.

Bigarrena. Deialdiaren aurrekontua

Deialdi honen babesean ematen diren laguntzak Gizarte Ongizaterako Foru Erakundearen 2026ko
ekitaldiko aurrekontuko kredituei egotziko zaizkie: 100.000,00 euro, 81201. G/231811/46290839, «Nahi
gabeko bakardadearen aurkako zainketa ekosistemak bultzatzeko laguntzak» aurrekontu partidatik.

Hirugarrena. Erakunde onuradunak

3.1. Dirulaguntza hauen onuradun izan daitezke 20.000 biztanle baino gutxiago dituzten uda-
lak eta Arabako Lurralde Historikoko kuadrillak, nahi gabeko bakardadeari aurre egiteko zainketa
ekosistema eraikitzeko proiektu baten baitan, deialdi honen xedearekin bat datozen jarduerak
egiten dituztenak, baldin eta betetzen badituzte deialdi honetan, Gizarte Zerbitzuei buruzko
abenduaren 5eko 12/2008 Legean eta Gizarte Politiken Sailaren eta bere erakunde autonomoa
den Gizarte Ongizaterako Foru Erakundearen dirulaguntzak norgehiagoka bidez ematea arautzen
duten oinarri orokorretan ezarritako baldintzak.

3.2. Ezin izango dira dirulaguntza hauen onuradun izan Vitoria-Gasteizko udalerriarekin bat
datorren jarduera eremua duten erakundeak.

Laugarrena. Deialdiaren helburua eta diruz laguntzekoak izan daitezkeen jarduerak

4.1. Deialdi honen helburua da 20.000 biztanletik beherako udalei eta Arabako Lurralde Histo-
rikoko kuadrillei dirulaguntzak esleitzea, bakardadearen fenomeno konplexuari aurre egin ahal
diezaioten, nahi gabeko bakardadearen aurkako zainketa ekosistema bat eratuz, eta, ondorioz,
bai osasun, gizarte eta hezkuntza baliabideak, bai esku-hartzearen xede den udalerriko baliabide
komunitarioak barnean har ditzaketen jarduera eta/edo programak planteatuz.

Nahi gabeko bakardadeari aurre egiteko proiektua adinekoei, gazteei, haurrei, etorkinei
eta etorkin familiei, desgaitasuna duten pertsonei, gizarte bazterketa edo bestelako bazterketa
arriskua dutenei zuzenduta egon ahal izango da, eta arlo hauetako esku-hartzeak izango ditu
barnean, programa eta/edo jarduera gisa: 1) prebentzioa; Il) detekzioa; Ill) esku-hartzea.

Arlo horietako bakoitzak helburu hauek ditu:
1) Nahi gabeko bakardadea prebenitzea.

¢ Kohesio soziala eta komunitate bateko kide izatearen sentimendua sustatzen duten pro-
gramak eta/edo jarduerak bultzatzea.

¢ Nahi gabeko bakardadearen ondorioen eta aurre egiteko moduen inguruan sentsibilizatu,
hausnartu eta/edo ikasteko programak eta/edo jarduerak sustatzea.

Il) Nahi gabeko bakardadea detektatzea.

* Sare komunitario bat sendotzeko ekimenak bultzatzea, udalerrian nahi gabeko bakardadea-
ren kasuak eta/edo egoerak detektatzen laguntzeko, parte hartzeko egiturak sortuz, nahi gabeko
bakardadea detektatzeko prozedurak edo protokoloak gehitzeko aukera barne.

I} Nahi gabeko bakardadearen aurkako esku-hartzea.

* Babes soziala sendotzeko estrategia bat ezartzea, bakardadea arazotzat hartzen duten
pertsona edo gizataldeentzat.

e Bakardadea arazotzat hartzen duten pertsona edo gizataldeen gaitasun psikosozialak
hobetzea.

* Bakardadea arazotzat hartzen duten pertsonei gizarte interakzioak izateko aukera gehiago
sortzea.

¢ Bizitza proiektu bat garatzeko aukerak sustatzea bakardadea arazotzat hartzen duten pertso-
nen kasuan.

3.2. Hauek izan daitezke diruz laguntzekoak:
¢ 1. arloan: Nahi gabeko bakardadeari aurre egiteko programa eta jarduerak:

— Komunitate bateko kide izatearen sentimendua sendotzen duten jarduerak, barnean
hartuta aldagai hauek: belaunaldien artekotasuna, kultura, jatorria eta abar.

— Nahi gabeko bakardadearen errealitateaz sentsibilizatzeko jarduerak: hitzaldiak, mintegiak,
konferentziak, kanpainak, eta abar.

— Nahi gabeko bakardadeari buruzko prestakuntza zikloak.
¢ 2. arloan: Nahi gabeko bakardadea detektatzeko programa eta jarduerak:

— Nahi gabeko bakardadearen egoerak detektatzeko egiturak sustatzea, bai banakako kasuak
bai komunitateari lotuta dauden horiek kontuan hartuta.

— Nahi gabeko bakardadearen egoerak detektatzeko eta horien jarraipena egiteko prozedura
eta/edo protokoloak garatu eta ezartzea.

¢ 3. arloan: Nahi gabeko bakardadearen aurka esku hartzeko programak eta jarduerak:
— Babes sozialerako egiturak sortzea.

— Esku-hartze psikosoziala sustatzeko programak.

— Gizarte interakzioa eta komunitatearekiko konpromisoa sustatzeko programak.

— Belaunaldien arteko etxebizitza ereduak abian jartzea.

3.3. Ondokoak kanpo utziko dira:

¢ |[kastaro, jardunaldi, hitzaldi eta/edo mintegi orokorrak antolatzea, berariaz nahi gabeko
bakardadeari aurre egiteko egiten ez badira.

® Babes psikologikoa jasotzeko banakako saioak.

e Zuzenean nahiz hitzarmen edo kontratu bidez, administrazioa bera garatzen ari den pro-
gramak eta/edo jarduerak.

* Erakundeko langileen prestakuntza.
Bosgarrena. Eskaerak aurkeztea

5.1. Administrazio Publikoen Administrazio Prozedura Erkidearen urriaren 1eko 39/2015 Le-
gearen 14.2 artikulua betez, deialdi honetan arautzen diren laguntzetara lehiatzeko eskabideak,
eskatutako dokumentazioarekin batera, bitarteko elektronikoez aurkeztu beharko dira nahitaez,
Arabako Foru Aldundiaren egoitza elektronikoan eskuragarri dagoen berariazko izapidearen

bidez (https:/egoitza.araba.eus).

Emandako informazioaren eta aurkeztutako dokumentazioaren egiazkotasunari buruzko
erantzukizunpeko adierazpena erantsiko zaio eskabideari.

Udal edo kuadrilla bakoitzak eskaera bat edo gehiago aurkeztu ahal izango du, 4.1 oinarrian
zehaztutako jarduera arloen arabera.

5.2. Eskabideekin batera, oinarri hauetan eskatutako agiriak aurkeztu beharko dira.

Gizarte Ongizaterako Foru Erakundean eskatu ahal izango da deialdi honi buruzko edozein
informazio, bide hauek erabiliz:

Telefonoa: 945 15 10 15 (luz. 58207).
edo helbide elektronikoa: Adm1. Secretaria. IFBS @araba.eus.

5.3. Erakunde eskatzaileek aukeratzen duten hizkuntza ofizialean aurkez ditzakete laguntza
eskaera hori eta erantsitako dokumentazioa. Halaber, laguntza eskaeraren ondoriozko jardu-
netan eta prozedura guztian zehar, erakunde eskatzaileak aukeratutako hizkuntza erabiliko da,
Euskararen Erabilera Normalizatzeko Oinarrizko azaroaren 24ko 10/1982 Legeak 6.1 artikuluan
xedatzen duen bezalaxe.

Seigarrena. Aurkezteko epea

6.1 Laguntza eskaerak aurkezteko, 20 egun baliodun izango dira, deialdi hau ALHAOn argi-
taratu eta hurrengo egunetik aurrera.

6.2. Epe barruan aurkeztutako eskaerak ebatzi ondoren eta aurrekontuetan horretarako na-
hikoa kreditu badago, salbuespen gisa, 6.1 paragrafoan adierazitako epetik kanpo ere onartuko
dira laguntza eskaerak, betiere 2026ko azaroaren 30a baino lehenago aurkezten badira.

Zazpigarrena. Aurkeztu beharreko agiriak
Eskaerekin batera, agiri hauek aurkeztu beharko dira:

7.1 Eskabide orria, erakundearen ordezkaritza edo horretarako nahikoa ahalmen duenak
sinatua, non datu hauek emango baitira, besteak beste:

e Udal/kuadrilla eskatzailea eta identifikazio fiskaleko kodea (IFK).
e Gizarte Ongizaterako Foru Erakundearekin lankidetzan aritzeko konpromisoa.
¢ Dirulaguntza ordaintzeko banku-datuak.

® Erakundearen organo eskudunak —eskaerak aurkezteko epea amaitu aurretik— eskaera
baimentzeko hartu duen erabakiaren ziurtagiria.

Halaber, eskabide orria sinatzen duenak ordezkatzeko ahalmena duela egiaztatzen duen
agiria erantsiko da.

7.2. Esku-hartzearen eremuka, jarduera eta/edo programa bakoitzaren txosten teknikoa,
hauek zehazten dituena:

e Jarduera edo programaren deskribapena, nahi gabeko bakardadeari aurre egiten nola
laguntzen duen azalduta.

¢ Aurrekontu zehatza.

¢ Jarduera edo programa garatzeko helburuak, ekintzak eta metodologia, hauek adierazita:
artatutako pertsona kopurua, sexuaren arabera bereizita, xede-taldearen ezaugarri orokorrak eta
esku hartzeko aurreikusitako ordu kopurua, aurreikusten diren gastu eta diru sarrerak xehatuta.

¢ Antolatzeko lekua eta datak.
¢ Jarraipen prozesua eta ebaluazio adierazleak.

* Genero ikuspegia txertatzea eta gizonen eta emakumeen arteko berdintasuna sustatzea
bermatzeko aplikatzen diren neurriak.

¢ Euskararen erabilera bultzatzeko aplikatzen diren neurriak.

¢ Azpikontratazioaren kasuan, enpresa, erakunde edo profesionalaren izena eta landu be-
harreko arloan duen esperientzia.

Zortzigarrena. Balorazio irizpideak

Balorazio irizpideak aurkeztutako zainketa ekosistemaren proiektu orokorraren edukiari
aplikatuko zaizkie, eta jarraian azaltzen direnak izango dira. Puntuazio hau lortu ahal izango da
gehienez ere: 110 puntu.

1. Proiektuaren kalitate teknikoa (gehienez 30 puntu).
Hau baloratuko da:

a) Udalerrian nahi gabeko bakardadearen egoerari buruzko aurretiko diagnostiko bat egotea,
datu objektibo eta eguneratuetan oinarritua (8 puntu).

b) Proiektuaren helburu orokor eta berariazkoen argitasuna eta koherentzia (gehienez 6 puntu).

c) Helburuen, proposatutako jardueren eta aurreikusitako emaitzen egokitasuna eta kohe-
rentzia (gehienez 8 puntu).

d) Esku-hartzearen definizio metodologikoa (esku-hartze komunitarioa den, taldekoa, etxekoa,
belaunaldien artekoa edo beste bat) eta talde hartzaileari egokituta egotea (gehienez 8 puntu).

2. Proiektuaren inpaktua norainokoa (gehienez 20 puntu).
Hau baloratuko da:
a) Jardueren zuzeneko onuradun diren pertsonen kopurua (gehienez 11 puntu).

b) Proiektuaren ahalmena komunitate-sare egonkorrak sortzeko eta noizbehinkako jarduke-
tetatik haratago ondorio iraunkorrak izateko (gehienez 9 puntu).

3. Berrikuntza eta ikuspegi komunitarioa (gehienez 15 puntu).
Hau baloratuko da:

a) Proposatutako jarduketen izaera berritzailea, metodologia edo tresna berrien erabilera barne
(gehienez 6 puntu).

b) Belaunaldi arteko ikuspegia eta/edo komunitatearena txertatzea, gizarte kohesioa bultza-
tzeko (gehienez 5 puntu).

c) Proiektuaren jasangarritasuna eta balizko jarraitutasuna, finantzaketa bukatu eta gero
(gehienez 4 puntu).

4. Erakundeen arteko koordinazioa eta lankidetza (gehienez 10 puntu).
Hau baloratuko da:

a) Udal gizarte-zerbitzuekin eta bestelako baliabide publikoekin koordinatzeko mekanismoak
egotea (gehienez 4 puntu).

b) Formalizatutako lankidetza hirugarren sektoreko erakundeekin, auzo-elkarteekin edo
bestelako entitate komunitarioekin (gehienez 4 puntu).

c) Tokiko elkarte-sareak parte hartzea proiektua diseinatzeko eta gauzatzeko lanetan (gehie-
nez 2 puntu).

5. Bideragarritasun teknikoa eta ekonomikoa (gehienez 15 puntu).
Hau baloratuko da:

a) Aurkeztutako aurrekontua proposatzen diren jardueren araberakoa eta koherentea izatea
(gehienez 9 puntu).

b) Eskatzaileak edo beste erakunde batek kofinantzatzeko ekarpena egitea (gehienez 6 puntu).
6. Jarraipena eta ebaluazioa egiteko sistema (gehienez 10 puntu).

Hau baloratuko da:

a) Ebaluatzeko adierazle kuantitatibo eta kualitatiboak definitzea (gehienez 7 puntu).

b) Amaierako txostena egiteko eta emaitza zein inpaktua aztertzeko asmoa izatea (3 puntu).
7. Beste irizpide batzuk: genero ikuspegia eta euskararen erabilera (gehienez 10 puntu).
Hau baloratuko da:

a) Genero ikuspegia txertatzea eta gizonen eta emakumeen arteko berdintasuna sustatzea
(gehienez 5 puntu).

b) Jardueretan euskara erabiltzea (gehienez 5 puntu).
Bederatzigarrena. Ukatzeko arrazoiak

a) Eskatzaileak ez du betetzen deialdi honen oinarrietako bat edo Arabako Foru Aldundiko
Gizarte Politiken Sailak eta beraren erakunde autonomoa den Gizarte Ongizaterako Foru Erakun-
deak (GOFE) lehiaketa bidez emango dituzten dirulaguntzak arautzeko oinarri orokorretako bat.

b) Proiektu edo jardueraren balorazioa gutxieneko puntuazioa (60 puntu) baino txikiagoa
da edota 20 puntu baino gutxiago lortu du zortzigarren oinarriaren 1. irizpidean (proiektuaren
kalitate teknikoa).

c) Eskatutako kontzeptua eta laugarren oinarriaren lehen idatz zatian ezarritako xedea bat
ez etortzea.

d) Laugarren oinarriko hirugarren apartatuaren arabera baztertuta dagoen programa eta/
edo jarduera bat da.

Hamargarrena. Dirulaguntzaren zenbatekoa

Zortzigarren oinarriaren irizpideak aplikatuta lortzen diren puntu guztiak batuz gero, lortuko
den kopuruari dirulaguntzetarako ehuneko bat lotuko zaio, taula honen arabera:

puntukopurua | DIRULAGUIFZAREN
59 punturaino Ehuneko 0
60 eta 69 puntu bitartean Ehuneko 60
70 eta 79 puntu bitartean Ehuneko 70
80 eta 89 puntu bitartean Ehuneko 80
90 eta 99 puntu bitartean Ehuneko 90
100 puntu edo gehiago Ehuneko 100

Ehuneko horiek aplikatuko dira eskabide orrian programa edo jarduerarako aipatzen diren
gastuen azterketa teknikoa eginez kalkulatutako zenbatekoaren gainean, hamaikagarren oinarria-
rekin bat, eta dirulaguntzaren azken zenbatekoa erabakiko dute. Entitate eskatzaile batek inola
ere ezingo du jaso 10.000,00 euro baino gehiago deialdi honen baitan jarduerak egiteagatik.

Gizarte Zerbitzuetarako Idazkaritzaren ustez aurkeztutako eskabidean dirulaguntzaren xedea
behar beste betetzen ez duten jarduerak badaude, partida horiek kanpoan utzi ahal izango dira
esleitu beharreko dirulaguntza kalkulatzeko orduan.

Era berean, entitate onuradunak gainditzen badu diruz lagun daitekeen gehieneko zenba-
tekoa —oinarri honetan ezarritakoa—-, Gizarte Ongizaterako Foru Erakundeak izango du diruz
lagundu behar diren gastuen kontzeptuak erabakitzeko ahala.

Dirulaguntzak ematea, aurkeztutako eta onartutako eskaerak konparatuta egingo da, horien
arteko lehentasuna ezartzeko. Puntuazio ehuneko handienetik txikienerako hurrenkeran eslei-
tuko dira, ezarritako aurrekontu kreditua agortu arte.

Berdinketa gertatuz gero, irizpide hauen arabera ebatziko da:

a) Puntuazio handiagoa proiektuaren inpaktuari eta norainokoari buruzko apartatuan.
b) Puntuazio handiagoa kalitate teknikoan.

c¢) Zuzeneko onuradunen kopuru handiagoa.

Hamalaugarren oinarrian adierazitakoaren arabera justifikatzen den zenbatekoa ez bada iristen
dirulaguntza emateko ebazpenean justifikatu beharreko zenbatekora, murriztu egingo da egin-
dako gastu txikiagoaren proportzioan.

Hamaikagarrena. Diruz lagundu daitezkeen gastuak

Gastu diruz lagungarritzat joko dira eta, hortaz, deialdi honen bidez finantzatu ahal izango
dira, diruz lagundutako jardueraren edo proiektuaren izaerari inolako zalantzarik gabe atxikitzen
zaizkionak, ikuspuntu teknikotik eraginkortzat jotzen direnak eta 2026ko urtarrilaren 1etik aben-
duaren 31ra bitartean egiten direnak.

11.1. Diruz lagungarriak izango dira:

a) Nahi gabeko bakardadea prebenitu, detektatu eta/edo horri aurre egiteko proiektuak
gauzatzen dituzten enpresa edo profesionalen fakturak ordaintzeko gastuak. Dirulaguntza jaso
eta justifikatzearen ondorioetarako, diruz lagungarriak izango dira laugarren oinarrian deskri-
batutako arloetako jarduera eta programak gauzatzeko kontratazioen gastuak (kanpoko profe-
sionalak edo enpresak/elkarteak kontratatzekoak).

b) Hizlarien ordainsariak eta joan-etorriak ordaintzeko gastuak, hitzaldiak, mintegiak, topa-
ketak... egiteko.

c¢) Jardueraren publizitatea egiteko eta hura aditzera emateko inprimategi gastuak.

d) Jardueraren azpiegiturarekin lotutako gastuak (gelaren alokairua, ikus-entzunezko ma-
teriala, etab.).

e) Parte-hartzaileentzako materialak (dokumentazioa) prestatzeko gastuak.

f) Jardueraren antolaketarekin lotutako bestelako gastuak, zalantzarik gabe beharrezkoak
jarduera edo proiektua gauzatzeko, irizpide tekniko batengatik (adibidez, keinu-hizkuntzako
interpretea, aldi bereko itzulpena, haurtzaindegia).

11.2. Honako hauek ez dira diruz lagunduko:

a) Opariak.

b) Ekipamenduak, eraberritzeak edo bestelako inbertsioak.
c) Lokalak mantentzeko lanak.

d) Ikastaro, jardunaldi, hitzaldi eta/edo mintegi orokorrak antolatzearekin lotutako gastuak,
beren berariazko helburua ez bada nahi gabeko bakardadeari aurre egitea.

e) Babes psikologikoa jasotzeko banakako saioen gastuak.

f) Zuzenean nahiz hitzarmen edo kontratu bidez, administrazioa bera garatzen ari den pro-
grama eta/edo jardueren gastuak.

g) Erakundeko langileen prestakuntzari lotutako gastuak.
h) Material suntsikorrak edo ikus-entzunezkoak erostea.

11.3. Dirulaguntzarako onartzen den aurrekontuaren ehuneko 100 ere azpikontratatu daiteke,
baldin eta Arabako Lurralde Historikoko dirulaguntzen urriaren 19ko 11/2016 Foru Arauaren 27. arti-
kuluan ezartzen diren baldintzak betetzen badira.

11.4. Diruz laguntzeko moduko jardunak kontratatzeko, sektore publikoko kontratuen arloan
indarrean den legediak xedatutakoa bete beharko da.

Hamabigarrena. Deialdiaren instrukzioa eta ebazpena

12.1. Gizarte Ongizaterako Foru Erakundeak, garaiz eta forma egokian aurkeztutako eskabi-
deen kasuan, egiaztatuko du ea betetzen diren dirulaguntzak emateko eskatzen diren betekizun
eta baldintzak. Eskabideak baldintza horiek betetzen ez baditu edota beharrezko dokumenta-
zioa erantsi ez bada, entitate eskatzaileari hamar egun balioduneko epea emango zaio akatsak
zuzentzeko edo nahitaezko dokumentuak aurkezteko. Bide batez, ohartarazi egingo zaio eskatzen
zaiona egin ezean eskabidean atzera egin duela ulertuko dela, aldez aurretik ebazpena emanez,
Administrazio Publikoen Administrazio Prozedura Erkidearen urriaren 1eko 39/2015 Legearen
68. artikuluan jasotakoari jarraikiz.

Era berean, Gizarte Ongizaterako Foru Erakundeak, eskatutako dirulaguntzei eta entitate
eskatzaileari dagokienez, bidezkotzat jotzen dituen txostenak eskatu ahal izango ditu. Entitate
eskatzaileari, gainera, espedientea osatzeko eta eskabide orrian emandako datuak egiaztatzeko
behar diren datu, agiri edo azalpen guztiak eskatu ahal izango dizkio. Errekerimendu horiei legez
ezarritako epeetan jaramonik ez egiteak administrazio-prozedura erkideari buruzko araudian
ezarritako ondorioak ekar ditzake.

Gizarte zerbitzuen zuzendaritzako Gizarte Zerbitzuetarako ldazkaritza izango da prozedura-
ren antolamendurako eta instrukziorako organo eskuduna. Idazkaritza horrek txosten teknikoa
eskatuko du, laguntzaren xede diren jarduerak deialdiaren helburuekin bat datozen argitzeko.

12.2. Eskabideak baloratzeko batzorde bat eratuko da, kide hauek izango dituena: Berrikun-
tzaren, kudeaketa sistemen eta ebaluazioaren zuzendaritza (batzordeburua), Gizarte Zerbitzue-
tarako Idazkaritzako burua eta kalitate teknikaria.

Gizarte Zerbitzuetarako ldazkaritzako teknikariek egindako txostenak aztertu ondoren, eta
behin kreditu erabilgarria zein den kontuan hartu eta gero, batzordeak ebazpen proposamena
egingo du. Proposamen horrek dirulaguntza emango zaien erakunde eskatzaileen zerrenda eta
dirulaguntzaren zenbatekoa jaso beharko ditu, baita ukatzeko proposatzen diren eskaerak eta ho-
rretarako arrazoiak ere, eta, orobat, esleitu ez diren kasuak, dela atzera egiteagatik, eskubideari
uko egiteagatik edo erantzun ez zaien eskaeretan gerora sortu den ezintasun materialarengatik.

12.3. Ebazpenak behar bezala arrazoituta egon beharko du, eta dirulaguntza bidezkoa den
ala ez adieraziko du; Gizarte Ongizaterako Foru Erakundearen zuzendaritza gerentziak emango
du hiru hilabeteko epean, eskabideak aurkezteko epea bukatzen denetik aurrera. Gainera, diruz
laguntzeko zenbatekoak jasoko ditu eta eskatzaileei jakinaraziko zaie, ebazpenaren aurka jar
ditzaketen errekurtsoak zehaztuta.

Ebazteko epea igaro eta esanbidezko ebazpenik eman ez bada, eskaera ezetsitzat emango
da, Arabako Lurralde Historikoko Dirulaguntzen urriaren 19ko 11/2016 Foru Arauak 23.5 artiku-
luan aurreikusten duenarekin bat etorriz. Hala ere, horrek ez du kenduko ebazpena emateko
legezko eginbeharra.

12.4. Deialdi honetako laguntzak jasotzeko ezarri diren betekizun guztiak betetzeak ez dakar,
berez eta besterik gabe, laguntza eskuratzeko eskubidea.

Deialdi baten babespean dirulaguntza emateak ez dakar berekin Gizarte Ongizaterako Foru
Erakundeak hurrengo ekitaldietan antzeko jarduketetarako nahitaez laguntza eman behar izatea.

12.5. Ebazpenak ez dio amaiera emango administrazio bideari eta bere aurka gora jotzeko
administrazio errekurtsoa aurkeztu ahal izango zaio Administrazio Kontseiluari, Administrazio
Publikoen Administrazio Prozedura Erkidearen urriaren 1eko 39/2015 Legeak 121. eta 122. arti-
kuluetan xedatutakoarekin bat etorriz.

Hamahirugarrena. Ordaintzeko era

e Emandako dirulaguntzaren ehuneko 60 aldeko ebazpena eman ondoko hogeita hamar
egunetan ordainduko da.

¢ Geratzen den ehuneko 40, berriz, aurkeztu beharreko froga-agiriak eta likidazioak aurkeztu
ondoren ordainduko da.

Hamalaugarrena. Frogagiriak

14.1. Dirulaguntzak jasotzen dituzten erakundeek laguntzaren justifikazio txostena aurkeztu
beharko dute, eredu normalizatuaren arabera, 2026ko abenduaren 31ra arte.

14.2. Administrazio Publikoen Administrazio Prozedura Erkidearen 39/2015 Legearen 14.2 arti-
kulua betez, dirulaguntzari dagozkion gastu eta diru sarreren justifikazioak bitarteko elektroni-
koez aurkeztu beharko dira nahitaez, Arabako Foru Aldundiaren egoitza elektronikoan eskura-
garri dagoen berariazko izapidearen bidez. (https:/egoitza.araba.eus).

Dokumentazioarekin batera, erantzukizunpeko adierazpen bat aurkeztu beharko da, eskae-
retan jasotako informazioa eta dokumentazioa benetakoa dela adierazteko.

— Txosten teknikoa, diruz lagundutako programa eta/edo jarduera bakoitzak dirulaguntzaren
emakidan ezarritako baldintzak betetzen dituela egiaztatzen duena, programa eta/edo jarduera
horiek esku-hartzearen arloetako batean kokatuta (prebenitzea, detektatzea, esku hartzea). Parte
hartzeari buruzko datuak ematen direnean, sexuaren arabera xehatuta egon beharko dute. Era
berean, egiaztatu beharko dira genero berdintasunarekin eta euskararen erabilerarekin loturiko
alderdiak, eskabide orrian aipatu direnak.

Diruz lagundu behar den jarduera dela eta prestatu den programa, argitalpen, iragarki-kartel
eta dokumentazio grafiko eta idatzi guztiaren ale bana erantsiko da; dokumentazio horretan
Arabako Foru Aldundiarekiko lankidetza aipatzen ez duten eta «Araba a Punto» logotipoa (Ara-
bako Lurralde Historikoan nahi gabeko bakardadeari aurre egiteko foru estrategiarena) jartzen
ez duten erakundeek galduko dute dirulaguntza jasotzeko eskubidea, jarduerak deialdi honen
ebazpena eman aurretik egin direnean izan ezik.

— Memoria ekonomikoa, dirulaguntzak justifikatzeko, agiri hauek eduki behar dituena:

— Udaleko edo kuadrillako idazkaritzak sinatutako ziurtagiria, alkatearen oniritziarekin, diruz
lagundutako programa eta/edo jarduera bakoitzean izandako gastu eta diru sarreren zerrenda
xehatua erantsita, esku-hartzearen arlo bakoitzaren baitan, hauek adierazita: hartzekoduna,
gastuen agiriaren edo fakturaren zenbakia, zenbatekoa, jaulkipen data eta ordaintzeko data.

— Udaleko edo kuadrillako idazkaritzak izenpetutako ziurtagiria, erakunde horretako alka-
tearen edo buruaren oniritziarekin, gastuak enpresa hornitzaileei jada ordaindu zaizkiela eta
kontratazio araudian jasotako prozedura bete dela egiaztatzen duena.

14.4. Justifikatzeko epea amaituta, erakunde onuradunak agiri guztiak aurkeztu ez baditu,
10 egun baliodun gehiago emango zaizkio haiek aurkez ditzan. Adierazitako epea igaro eta
agiri horiek aurkeztu ez badira, ordainketa kredituak baliogabetu egingo dira, eta “konturako
ordainketa” gisa jasotako dirua itzultzeko espedienteari emango zaio hasiera.

www.araba.eus 2026-01736

L.G.: VI-1/1958 ISSN: 2254-8432 8/20



https://egoitza.araba.eus

ARABAKO LURRALDE HISTORIKOAREN ALDIZKARI OFIZIALA

2026ko ekainaren 17a, asteazkena ® 69 zk.

Gizarte Ongizaterako Foru Erakundeak eman diren dirulaguntzak zertarako eta nola erabili
diren egiaztatu ahal izango du, egoki irizten dion moduan, eta diruz lagundutako zerbitzu edo
jardueren ezaugarriak, eraginkortasuna eta kalitatea neurtu ahal izango ditu.

Justifikatutako zenbatekoa ebazpenean adierazitako dirulaguntzarena baino txikiagoa bada,
dirulaguntza dagokion proportzioan murriztuko da, esleipenean ezarritako baldintzen arabera.

Hamabosgarrena. Erakunde onuradunen betebeharrak

15.1. Dirulaguntzen onuradun diren erakundeek betebehar hauek dituzte, deialdi honetan,
eta Arabako Foru Aldundiko Gizarte Politiken Sailak eta beraren erakunde autonomiaduna den
Gizarte Ongizaterako Foru Erakundeak lehiaketa bidez emango dituzten dirulaguntzak arautzen
dituzten oinarri orokorretan, eta Arabako Lurralde Historikoko dirulaguntzei eta transferentziei
aplikagarri zaien araudian jasotakoez gainera:

¢ Dirulaguntza jasotzeko oinarritzat hartu zen jarduera egitea.

¢ Dirulaguntza eman duen erakundeari edo, hala dagokionean, erakunde laguntzaileari, jar
duera horiek egin direla egiaztatzea, bai eta dirulaguntza emateko edo dirulaguntza jasotzeko
baldintzak edo betebeharrak betetzen direla ere.

¢ Dirulaguntza eman duen erakundearen egiaztapen jarduerak onartzea, bai eta Arabako
Foru Aldundiaren Ogasun, Finantza eta Aurrekontu Sailak kontrol ekonomiko eta finantzariorako
eta kudeaketarako egiten dituenak eta Herri Kontuen Euskal Epaitegiaren legerian eta beste
erakunde eskudunen legerian xedatutako bestelako jarduerak ere.

¢ Edozein administraziok edo erakunde publikok zein pribatuk, Espainiakoak nahiz nazioar
tekoak, xede berarekin emandako dirulaguntzen edo laguntzen berri ematea idatziz erakunde
emaileari, edo, hala dagokionean, erakunde laguntzaileari. Orobat, dirulaguntza emateko kon-
tuan hartutako baldintzak aldatuz gero, horren berri emango dio.

¢ Arabako Foru Aldundiaren Ogasun, Finantza eta Aurrekontu Sailak, Herri Kontuen Euskal
Epaitegiak edo beste erakunde eskudun batzuek eskatutako informazioa ematea.

¢ Espresuki adierazi beharko dute Arabako Foru Aldundiaren babesletza diruz lagundutako
jarduera guztietan, baldin eta emakidaren ebazpena eman ondoren egiten badira eta lotuta
badaude jardueraren zabalkundearekin edo, hala badagokio, publizitatearekin, dokumentazio
horretan jarrita bai Arabako Foru Aldundiaren logotipoa, bai «Araba a Punto» logotipoa (Arabako
Lurralde Historikoa nahi gabeko bakardadeari aurre egiteko foru estrategiarena). Logotipo horiek
Komunikazioa/Publizitatea eredua jasotzen duen eranskinean agertzen den formatua izango dute.

¢ Euskal Autonomia Erkidegoko bi hizkuntza ofizialak erabiltzeari dagokionez, Euskal Auto-
nomia Erkidegoan zabaltzeko publizitate materialak (eskuorriak, diptikoak, kartelak eta abar),
bai paperean, bai interneten argitaratzen direnak, hizkuntza ofizial bietan prestatu beharko dira.

¢ Argitaratzen diren dokumentu guztietan hizkuntzaren erabilera ez-sexista bermatuko da,
Emakumeen eta gizonen berdintasuna lortzeko eta emakumeen kontrako indarkeria matxistarik
gabe bizitzeko otsailaren 18ko 4/2005 Legea betez. Aipatutako Legeari jarraituz, argitaratzen
diren irudietan ezingo dira pertsonak erakutsi, sexu batekoak edo bestekoak izateagatik, giza
duintasun gutxiago edo gehiago dutela edo sexu objektu soil gisa, estereotipo sexistak saihes-
tuko dira eta bultzatuko da aniztasuna sexuetan, roletan eta genero identitateetan.

15.2. Ezarritako betebehar horiek nahiz indarrean dagoen legerian onartutako edozein bete-
behar ez betetzeak dirulaguntza etetea eta ordura arte jasotako zenbatekoak itzultzea ekarriko du.

15.3. Datu faltsuak eman edo datuak ezkutatuz gero, eta dirua dirulaguntzen esleipen eraba-
kian jasotako helburuetarako ez diren beste helburu batzuetarako erabiliz gero, bai eta Arabako
Lurralde Historikoko Dirulaguntzen urriaren 19ko 11/2016 Foru Arauak 35. artikuluan adierazitako
kasuekin aldiberekotasuna gertatuz gero ere, emandako dirulaguntzen ordainketa agindua
eten egingo da, eta hala dagokionean, ordaindutako dirulaguntzak itzuli beharko dira. Gainera,
arrazoi horiengatik eska daitezkeen erantzukizunak ere bete beharko dira.

Hamaseigarrena. Dirulaguntzen aldiberekotasuna eta bateragarritasuna

Deialdi honetan ematen diren dirulaguntzak bateragarriak izango dira edozein administrazio
edo erakunde publiko nahiz pribatuk, Espainiakoa nahiz nazioartekoa dela, helburu bererako
emandako beste edozein laguntza ekonomiko edo dirulaguntzarekin, baldin eta haien zenba-
tekoak, bakarka edo beste dirulaguntzekin batera, ez badu gainditzen diruz lagundutako jar-
dueraren kostua eta ez badakar diruz lagundutako jarduera estaltzeko eskatutako finantzaketa
murrizterik, halakorik eskatuta egonez gero.

Hamazazpigarrena. Errekurtsoak

Deialdi hau eta haren ondoriozko administrazio egintza guztiak Administrazio Publikoen
Administrazio Prozedura Erkidearen urriaren 1eko 39/2015 Legeak ezarritako kasuetan eta eran
aurkaratu ahal izango dira.

Hamazortzigarrena. Azken klausula

Deialdi honetan ezarritako prozedurak jarraitu beharko die 8/2011 Foru Dekretuaren bidez
onartutako oinarri arautzaile orokorretan xedatutakoari (Diputatuen Kontseiluaren 8/2011 Foru
Dekretua, otsailaren 1ekoa, Gizarte Politiken Sailak eta bere erakunde autonomo Gizarte Ongiza-
terako Foru Erakundeak lehiaketa bidez emango dituen dirulaguntzak arautuko dituzten oinarri
orokorrak onartzekoa), baita hiru hauek xedatutakoari ere: 11/2016 Foru Araua, urriaren 19koa,
Arabako Lurralde Historikoaren Dirulaguntzei buruzkoa; 38/2003 Lege Orokorra, azaroaren
17koa, Dirulaguntzei buruzkoa; eta 887/2006 Errege Dekretua, uztailaren 21ekoa, Dirulaguntzei
buruzko azaroaren 17ko 38/2003 Lege Orokorraren Erregelamendua onartzen duena. Gainera,
dirulaguntzak direla eta, geroago xedatutako guztia beteko du prozedurak.

Vitoria-Gasteiz, 2026ko maiatzaren 28a

Gizarte Ongizaterako Foru Erakundearen Administrazio Kontseiluko lehendakaria
GORKA URTARAN AGIRRE

www.araba.eus 2026-01736
L.G.: VI-1/1958 ISSN: 2254-8432 10/20




ARABAKO LURRALDE HISTORIKOAREN ALDIZKARI OFIZIALA

2026ko ekainaren 17a, asteazkena ® 69 zk.

Pag.1de5

» ARABAKO FORU ALDUNDIA Nahi ez den bakardadeari 3
Gizarte Ongizaterako aurre egiteko laguntzak UNW@
N\

Instituto Foral

De Bienostar Social “Araba a punto” estrategia forala
» DIPUTACION FORAL DE ALAVA

www.araba.eus/ifbs/

ESKABIDEA

ERAKUNDE ESKATZAILEAREN DATUAK

Toki-erakundearen izena IFK
Helbidea
Udalerria PK.

ORDEZKARIAREN DATUAK

Izen -abizenak

Kargua

E-Maila 1.Telefonoa 2.Telefonoa

DIRULAGUNTZAREN XEDE DEN PROIEKTUA

Proiektuaren izena

ESKABIDEAREKIN BATERA AURKEZTEN DEN DOKUMENTAZIOA (X batez markatu)

I. eranskina: erantzukizunpeko adierazpena

Il. Eranskina: Dirulaguntzaren xede den proiektuaren azalpen-memoria eta kontzeptuen araberako aurrekontu
xehatua

Ill. eranskina: organo eskudunaren ziurtagiria, eskaera baimentzeko

Eskabidea sinatzen duenaren ordezkaritza-ahalordea egiaztatzea

RE: 26/187

ABAKO FORU ALDUNDIA

NAHI EZ DEN BAKARDADEARI AURRE EGITEKO LAGUNTZAK
“ARABA A PUNTO" ESTRATEGIA FORALA

+ DIPUTACION FORAL DE ALAVA

I.ERANSKINA
ERANTZUKIZUNPEKO ADIERAZPENA

Eskabidean eta harekin batera aurkeztutako dokumentazioan jasotako datuak egiazkoak direla adierazten duen eran-
tzukizunpeko adierazpena, laguntza hauen onuradun izateko indarrean dagoen araudian ezarritako baldintzak betetzen
dituena.

Gizarte Ongizaterako Foru Erakundearekin (GOFE) lankidetzan aritzeko konpromisoa, eta aurrerantzean eskaera honi
eragiten dion edozein aldaketa jakinarazteko betebeharraren berri izango duzu.

Erakundeak deialdi honetan, Gizarte Zerbitzuei buruzko abenduaren 5eko 12/2008 Legean, Gizarte Zerbitzuen arloko
eginkizunak finkatzen dituen uztailaren 30eko 155/2001 Dekretuan eta Gizarte Politiketako Sailaren eta haren Gizarte On-
gizaterako Foru Erakundearen (GOFE) norgehiagoka-araubideko dirulaguntzak emateko oinarri orokor arautzaileetan
ezarritako betekizunak eta baldintzak betetzen dituela.

BANKU DATUAK « DATOS BANCARIOS

Bankua ‘

IBAN ‘ SWIFT

Erakunde eskatzailearen banku-kontuari buruz kontsignatutako banku-datuen egiazkotasuna deklaratzen da.

Erakunde eskatzaileak oinarri arautzaileak eta deialdia ezagutzen ditu, onartzen ditu eta betetzeko konpromisoa hartzen

du.
Eta horrela jasota gera dadin .......cccoceeeviiieenienieense e (e) n sinatu dut, sinadura elektronikoaren egunean.
Sinadura elektronikoa
Erakundearen ordezkariaren sinadura

» ARABAKO FORU ALDUNDIA

NAHI EZ DEN BAKARDADEARI AURRE EGITEKO LAGUNTZAK
“ARABA A PUNTO" ESTRATEGIA FORALA

Il. ERANSKINA
AZALPEN-MEMORIA TEKNIKOA ETA PROGRAMAREN EDO JARDUERAREN AURREKONTUA

Toki-erakundearen izena

Egin beharreko programaren edo jardueraren izenburua

Eremua

Prebentzioa D Detekzioa D Esku- hartzea D

Justifikazioa (bakardade-egoeraren diagnostikoa, koordinazio-mekanismoak, etab.)

Helburuak

Programaren edo jardueraren edukiaren deskribapen zehatza

NAHI EZ DEN BAKARDADEARI AURRE EGITEKO LAGUNTZAK
“ARABA A PUNTO" ESTRATEGIA FORALA

+ DIPUTACION FORAL DE ALAVA

Iraupena ordutan Hasiera-data (EE/HH/AA) Amaiera-data (EE/HH/AA)

Jarduera egiteko lekua

Artatutako pertsonen kopuruaren zenbatespena

Emakumeak Gizonak Guztira

Kolektiboaren ezaugarriak

Jarraipen-prozesua

Ebaluazio-adierazleak

Genero-ikuspegia txertatzen dela bermatzeko eta berdintasuna sustatzeko aplikatutako neurriak

Euskara sustatzeko aplikatzen diren neurriak

Azpikontratazioaren kasuan, adierazi izena eta esperientzia arlo horretan

Izena Esperientzia

Programa edo jardueraren aurrekontu zenbatetsia kontzeptuen arabera banakatuta

Kontzeptua Gastuak

Guztira 0,00

DIRU-SARRERAK, finantzaketa jasotzen den erakunde publiko edo pribatuen arabera banakatuta

Beste diru-sarrera batzuk (tokiko erakundearen ekarpena...)

Beste erakunde batzuen dirulaguntzak

5/5
. EEg] NAHI EZ DEN BAKARDADEARI AURRE EGITEKO LAGUNTZAK
“ARABA A PUNTO” ESTRATEGIA FORALA
lll. ERANSKINA
ESKABIDEA AURKEZTEKO ERABAKIAREN ZIURTAGIRIA
.......................................................................................... jaunak/andreak, .................coee..... NAN duenak
.......................................................................................... tokiko erakundeko idazkari-kontu-hartzaile den
aldetik
ZIURTATZEN DU
............................................... (e)n, (e)an, honako erabaki hau hartu zela:
Arabako Foru Aldundiko Gizarte Politiketako Sailari dirulaguntza eskaera aurkeztea, Arabako Lurralde
Historikoko 20.000 biztanletik beherako udalei eta kuadrillei zuzendutako laguntzen deialdiaren es-
parruan, 2026ko nahi ez den bakardadeari aurre egiteko eraikuntza kolektiboko “Araba Puntura” foru
estrategiaren barruko programak eta/edo jarduerak garatzen laguntzeko,
Eta horrela jasota gera dadin ......ccccvveecieneeniiecceccee e (e) n sinatu dut, sinadura elektronikoaren
egunean.
Sinadura elektronikoa
TOKI-ERAKUNDEKO IDAZKARI-KONTU-HARTZAILEA
Sin.:

» ARABAKO FORU ALDUNDIA Arabako Lurralde Historikoko 20.000 biztanletik behe-
Gizarte Ongizaterako rako udalei eta kuadrillei zuzendutako laguntzen deialdia,
Py Foru Erakundea “Araba a punto’, nahi ez den bakardadeari aurre egiteko
(] Instituto Foral . . .
%"  De Bienestar Social eraikuntza ko-Iektlboko foru estrategiaren barruko progra-
- - mak eta/edo jarduerak garatzen laguntzeko
» DIPUTACION FORAL DE ALAVA
www.araba.eus/ifbs/ I

DEIALDIA - 2026KO EKITALDIA
JUSTIFIKAZIOA
ERAKUNDE ESKATZAILEAREN DATUAK

Izen-abizenak IFK

Helbidea

PK Udalerria

ORDEZKARIAREN DATUAK

Izen-abizenak IFK
Kargua
Helbide elektronikoa 1.Telefonoa 2.Telefonoa

JUSTIFIKAZIOA ZEIN PROIEKTUTARAKO EGITEN DEN

Proiektuaren izena

ESKABIDEAREKIN BATERA AURKEZTEN DEN DOKUMENTAZIOA (X batez markatu)

I. eranskina: erantzukizunpeko adierazpena

IIl. Eranskina: Diruz lagundutako proiektua justifikatzeko memoria teknikoa

Dirulaguntzen xede den jarduerarako egindako programen, argitalpenen, iragarpen-kartelen eta dokumentazio
grafiko eta idatziaren aleak, Arabako Foru Aldundiaren eta “Araba a Punto” Arabako Lurralde Historikoan nahi ez
den bakardadeari aurre egiteko foru-estrategiaren logotipoekin

Ill. Eranskina: Diruz lagundutako proiektua justifikatzeko memoria ekonomikoa

Diruz lagundutako programa eta/edo jarduera bakoitzean izandako gastuen eta diru-sarreren zerrenda zehatza ja-
sotzen duen ziurtagiria. Udaleko edo kuadrillako idazkaritzak sinatuta eta alkatetzaren oniritzia izan beharko ditu

Gastuak dagozkien erakunde hornitzaileei ordaindu zaizkiela eta kontratazio-araudian ezarritako prozedura bete
dela egiaztatzen duen ziurtagiria. Udaleko edo kuadrillako idazkaritzak sinatuta eta alkatetzaren edo dagokion
entitatearen lehendakaritzaren oniritzia izan beharko ditu

O] O |0 O OO

RE: 26/189

BAKO FORU ALDUNDIA

ARABAKO LURRALDE HISTORIKOKO 20.000 BIZTANLETIK BEHERAKO UDALEI ETA KUADRILLEI ZUZENDUTAKO
LAGUNTZEN DEIALDIA, “ARABA A PUNTO", NAHI EZ DEN BAKARDADEARI AURRE EGITEKO ERAIKUNTZA
“ormean o o ana | KOLEKTIBOKO FORU ESTRATEGIAREN BARRUKO PROGRAMAK ETA/EDO JARDUERAK GARATZEN LAGUNTZEKO

|.ERANSKINA
ERANTZUKIZUNPEKO ADIERAZPENA

Arabako Lurralde Historikoko 20.000 biztanletik beherako udalei eta kuadrillei zuzendutako “Araba a Punto’; nahi ez den
bakardadeari aurre egiteko eraikuntza kolektiboko foru-estrategiaren barruko programak eta/edo jarduerak garatzeko
laguntzeko 2026ko deialdiaren justifikazioan eta dokumentazioan jasotako datuak egiazkoak direla dioen erantzukizun-
peko adierazpena.

Eta horrela jasota gera dadin, ......ccoceeeririeieneneeeseeee e (e) n sinatu dut, sinadura elektronikoaren egunean.

Erakundearen ordezkariaren sinadura

www.araba.eus 2026-01736

BAKO FORU ALDUNDA ARABAKO LURRALDE HISTORIKOKO 20.000 BIZTANLETIK BEHERAKO UDALEI ETA KUADRILLEI ZUZENDUTAKO
LAGUNTZEN DEIALDIA, “ARABA A PUNTO", NAHI EZ DEN BAKARDADEARI AURRE EGITEKO ERAIKUNTZA
+ DFUTACION FORAL DE AUVA KOLEKTIBOKO FORU ESTRATEGIAREN BARRUKO PROGRAMAK ETA/EDO JARDUERAK GARATZEN LAGUNTZEKO
Il. ERANSKINA
ETA PROGRAMAREN EDO JARDUERAREN JUSTIFIKAZIO-MEMORIA TEKNIKOA
Toki-erakundearen izena
Egin beharreko programaren edo jardueraren izenburua
Eremua
Prebentzioa ‘ ‘ Detekzioa ‘ ‘ Esku-hartzea
Programaren edo jardueraren edukiaren deskribapen zehatza
Iraupena ordutan Hasiera-data (UU/HH/EE) Amaiera-data (UU/HH/EE)
Jarduera egiteko lekua
Artatutako pertsonen kopurua
Emakumeak Gizonak Guztira
0
Kolektiboaren ezaugarriak
Ebaluazio-adierazleak
Genero-ikuspegia txertatzen dela bermatzeko eta berdintasuna sustatzeko aplikatutako neurriak
Euskara sustatzeko aplikatzen diren neurriak
www.araba.eus 2026-01736

SAKD Foru ALDUNDL ARABAKO LURRALDE HISTORIKOKO 20.000 BIZTANLETIK BEHERAKO UDALEI ETA KUADRILLEI ZUZENDUTAKO
LAGUNTZEN DEIALDIA, “ARABA A PUNTO", NAHI EZ DEN BAKARDADEARI AURRE EGITEKO ERAIKUNTZA
+ DFUTACION FORAL DE AUVA KOLEKTIBOKO FORU ESTRATEGIAREN BARRUKO PROGRAMAK ETA/EDO JARDUERAK GARATZEN LAGUNTZEKO
lll. ERANSKINA
DIRUZ LAGUNDUTAKO PROIEKTUA JUSTIFIKATZEKO MEMORIA EKONOMIKOA
Deialdi honetan diruz lagundutako zenbatekoa Justifikatutako zenbateko osoa
BAI EZ
Beste erakunde batzuen finantziazioa jaso duzu proiektu edo jarduera hau egiteko? D D
Jardueraren gastu guztien zerrenda zehatza
Gastu-agiriaren . .
Kontzeptua Hartzekoduna edo fakturaren gatiklneng Crcalbketay Zenbatekoa
. data data
zenbakia
GUZTIRA 0,00
Jardueraren diru-sarreren zerrenda zehatza, beste erakunde publiko edo pribatu batzuen finantzaketa barne
Kontzeptua Erakundea Zenbatekoa
GUZTIRA 0,00
www.araba.eus 2026-01736

Ayudas para combatir la soledad
no deseada

» ARABAKO FORU ALDUNDIA

T Gizarte Ongizaterako

‘-=EE:E= Foru Erakundea
(7 ==z Instituto Foral
(4 De Bienestar Social

» DIPUTACION FORAL DE ALAVA

www.araba.eus/ifbs/

Estrategia Foral “Araba a punto”

ERANSKINA- ANEXO

EﬁUNT’i@
|

KOMUNIKAZIO / PUBLIZITATE
EREDUA

Deialdian ezartzen den bezala, programa, argi-
talpen, iragarki-kartel eta dirulaguntzaren xede
den jarduerarako egindako dokumentazio gra-
fiko eta idatzi orok Arabako Foru Aldundiaren
lankidetza izan beharko du, bai eta “Araba a
Punto” logotipoa ere, Arabako Lurralde Histo-
rikoan nahi ez den bakardadeari aurre egiteko
foru-estrategiarena.

EREDUAK

araba”alava

foru aldundia diputacion foral

MODELO
COMUNICACION / PUBLICIDAD

Tal y como se establece en la convocatoria los
programas, publicaciones, carteles anunciado-
res y cuanta documentacion grafica y escrita
haya sido elaborada para la actividad objeto
de la subvencion, deberan incluir la colabora-
cién de la Diputacion Foral de Alava asi como
el logo de Araba a Punto, Estrategia foral para
combatir la soledad no deseada en el Territorio
Histérico de Alava.

MODELOS

EéUNT?‘@
|

www.araba.eus

